
 

Haitian Creole 

 

Pou Piblikasyon Imedya: 2/5/2016 GOUVÈNÈ ANDREW M. CUOMO
Eta New York | Executive Chamber 
Andrew M. Cuomo | Gouvènè 

 
GOUVÈNÈ CUOMO ANONSE NOUVO TEKNOLOJI SUNY AP PARÈT AK 

KONPLÈKS ANTREPRENARYA NAN KANPIS HARRIMAN  
 

Konplèks Inivèsite nan Albany ap gen ladan premye Kolèj Preparasyon Ijans nan 
kalite sa, Sekirite Enteryè ak Sibè-Sekirite   

 
Wap jwenn detay sou konplèks la isit la ak la 

 
 
Gouvènè Andrew M. Cuomo jodia te anonse ke Inivèsite nan Albany ap redevlope 12 
kawotè nan kwen sidwès Kanpis Harriman pou l konstwi yon nouvo konplèks teknoloji 
ak antreprenarya kap parèt.   Nouvo bilding inik 236,000 pye kare a, te fini nan kad 
pwogram  NYSUNY 2020 e li pral loje Kolèj Preparasyon Ijans, Sekirite Enteryè ak 
Sibè-sekirite, ansanm avèk Mesonet Eta New York. Lè nou rasanble rechèch dènye kri 
avèk inisyativ devlopman ekonomik, li pral stimile transfè lide ak nouvo teknoloji a 
antrepriz komèsyal yo.   
 
"Nouvo konplèks sa ap ede kenbe New York alavangad inovasyon teknolojik, ansanm 
avèk pou ede asire ke nou prepare pou menas kap parèt, tankou move tan ak teworis 
kap ogmante pou l vini nouvo reyalite a," Gouvènè Cuomo te deklare. "Lè nou pote 
edikasyon ak sektè biznis lan ansanm, nap abilite endistri enpòtan yo nan efò 
preparasyon nou pou devlope ak pwosepre isit la nan New York."  
 
Pwojè $184 milyon an ap finanse grasa $92 milyon nan afektasyon sibvansyon fon 
kapital Eta ki te deja afekte ansanm avèk $92 milyon nan fon-kanpis ki te deja afekte.  
Yo antisipe ke 1,600 djòb konstriksyon te kreye akoz pwojè a.  Lè li fin byen okipe, 
konplèks la ap vini yon sant aktif rechèch, enstriksyon ak devlopman biznis, avèk 1,000 
okipan chak jou enkli pwofesè, chèchè, patnè endistri ak etidyan yo.   Planifikasyon sit 
la ankou e konstriksyon an prevwa pou l kòmanse nan 2017, avèk achèvman ki vize 
pou 2020.  
 
Komisè Biwo Sèvis Jeneral Eta New York RoAnn Destito te deklare, "ETEC se yon 
egzanp pafè sou kalite pwojè kolaboratif ke Gouvènè Cuomo sipòte pou fè Eta New 
York ale delavan. Mete nouvo Kolèj la nan ETEC sou Harriman pre Divizyon Sekirite 
Enteryè ak Sèvis Ijans (DHSES) e Lapolis Eta New York ap ranfòse relasyon ak gid 
rechèch nan fason ke sa te ka pa posib nan yon anviwonman ki senpleman akademik." 
 
Ansanm avèk Kolèj Ijans, Sekirite Enteryè, ak Sibè-sekirite ak Mesonet Eta New York, 
Teknoloji kap emèje ak konplèks antreprenarya lap loje: Biwo Inovasyon ak Sèvis 

Komèsyalizasyon, Biwo Transfè Teknoloji Inivèsite kap akselere nouvo patant ak lisans, 
Biwo pou Devlopman Biznis ak Patenarya Ekonomik kap sipòte START-UP NY, ak Sant 
Devlopman Ti Biznis Albany. Innovate 518, Sant Inovasyon deziyen-NYSTAR ap 
lokalize tou nan konplèks la e lap bay sèvis enkibasyon biznis.   
 
Chanselye SUNY Nancy L. Zimpher te deklare, "Konfidans Gouvènè Cuomo nan 
kapasite SUNY ak Inivèsite nan Albany pou pote vizyon l pou make Eta New York kòm 
yon lidè nasyonal nan sekirite, pwoteksyon, ak preparasyon ijans byen anplas, e nap 
rete tann pou n pote etablisman modèn sa nan Capital District." 
 
Prezidan Inivèsite Albany Robert J. Jones te deklare, "UAlbany rekonesan anpil pou 
vizyon ak lidèchip Gouvènè Cuomo ak konfyans li te mete nan Inivèsite Albany pou ede 
fè New York vin pi sekirize, pi byen pwoteje, ak pi byen prepare pou redwi menas, 
keseswa yo se danje lanati oswa danje ke imen fè.  Kolaborasyon UAlbany avèk lòt 
ajans nan eta ap asire ke spesyalite chak patnè ap pote ap elaji kapasite kolektiv nou 
pou reyalize objektif Gouvènè a pou enplemante sistèm defans enteryè ki pi sofistike ke 
okenn lòt eta pat janm fè." 
 
Kolèj Preparasyon Ijans, Sekirite Enteryè ak Sibè-Sekirite ap kreye yon kolèj modèn 
pou ede adrese epi reponn a posib menas kont teworis, maladi ak meteyo grasa analiz 
done, ak pi bon pratik pou jesyon kriz.   Kolèj la ap kolabore avèk gouvènman an 
ansanm avèk patnè endistri yo, bay degre avanse nan alafwa aspè akademik ak 
pwofesyonèl nan ranfòsman lalwa, afè entènasyonal ak piblik, kont-teworis, jesyon 
ijans, sibè-sekirite ak legal.  
 
Komisè Sèvis Ijans ak Divizyon Sekirite Enteryè Eta New York John Melville te 
deklare, "Devlope ETEC nan kanpis Harriman ap pèmèt etidyan yo jwenn aksè san 
parèy avèk espesyalis ki soti nan jesyon ijans ak lapolis pou akeri yon degre san parèy 
inik ke okenn lòt pwogram pa ofri.  Etidyan yo ki ale nan Kolèj Preparasyon Ijans, 
Sekirite Enteryè ak Sibè-sekirite ap ranpli demann elve pou pwofesyonèl sekirite avèk 
diplome yo ki pral gen avantaj akoz de eksperyans pratik yap genyen sou teren an." 
 
Konplèks Emerging Technology ak Antreprenarya ap konekte nan Kanpis Inivèsite 
Albany atravè bis navèt ak yon chemen pou pyeton, e li pral loje yon kantite espas 
diferan.   Sa yo gen ladan laboratwa rechèch, biwo depatmantal, salklas ak klas 
laboratwa, yon zòn obsèvasyon meteyo ak etablisman konferans. 

